
«МАҒЖАН ОҚУЛАРЫ-2022:ҰЛЫ ДАЛАНЫҢ РУХАНИ МҰРАСЫ» 

(Мағжан Жұмабаев (1893-1938)) 

«... Мағжанды сүйемін.  Европалығын, жарқырағын, әшекейін сүйемін. Қазақ 

ақындарының қара Қордалы ауылында туып, европадағы мәдениет пен сұлулық 

сарайына барып, жайлауы жарасқан арқа қызын көріп сезгендей боламын. Мағжан 

– культурасы зор ақын. Сезімі жетілмеген қазақ қауымынан ертерек шыққандай, 

бірақ, түбінде әдебиет таратушылары газетпен қосақталып, күндегі өмірінің 

тереңінен терген ақын болмайды, заманнан басы озық, ілгерілеп кеткен ақын 

болады...». 

                                                                                                                                                                                                                                            Мұхтар Әуезов                                                                                                      

 

 

 

          Мағжан Жұмабаев – сыршыл, суреткер, романтик, «мәдениетшіл ұлт 

ақыны», ешкімге ұқсамайтын дара тұлға. Оның өлеңдері жалынды болып 

келеді. Қазақ әдебиетінің тарихында М.Жұмабаев – көп қырлы талант, 

жаңашыл  ұлт ақыны, зергер жазушы, педагог – ғалым, кемел ойлы 

әдебиетші. Мағжан Жұмабаев қоғам қайраткеріне тән кемел ақыл ойлы 

ұлтжанды қаламгер болғандықтан, көптің ішінен екшеп көсеміне, құстың  

ішінен қыранына, тұлпардың ішінен тарланына, ғалым мен ақынның ішінен 

киелісіне үкі тағып, оған неге соншама құлайынтығатынының себеп-

салдарын қазып, табиғатына бойлата аларлық қабілетке ие, көкірегі сұңғыла 

әдебиетші – ғалым.  

2022 жылдың 16 маусым күні М.Қозыбаев атындағы Солтүстік Қазақстан 

университетінде «Мағжан оқулары – 2022: Ұлы даланың рухани мұрасы» 

атты халықаралық ғылыми-практикалық онлайн-конференция өтті.                               

Шара алаш елінің ақыны, қазақ арыстарының бірі, педагог, жерлесіміз Мағжан 

Жұмабаевтың туған күніне арналды. Алғы құттықтау сөздерді Солтүстік Қазақстан 

облысы әкімінің орынбасары Сақтағанов Ғ.Н. және университет  басқарма Төрағасы 

–Ректор Шуланов Е.Н. берілді. Шараға белгілі ақын-жазушылар,  қоғам 

қайраткерлері қатысты. 

 Кітапхана қызметкерлерінің ұйымдастыруымен «Ұлы даланың рухани 

мұрасы» атты кітап көрмесі ұсынылды. 

